
Կենսաբանության օլիմպիադա 

11-12-րդ դասարաններ (2015թ. մարզային փուլ) 

Տևողությունը 150 րոպե 

I ԹԵՍՏԵՐ (Յուրաքանչյուր թեստում առաջարկվում է 4 պատասխան: 

Ընտրեք միայն մեկը, որը, ըստ Ձեզ, առավել ճիշտ է և ամբողջական: 

Յուրաքանչյուր ճիշտ պատասխանը գնահատվում 1 միավոր): 
 

 

1. Նիտրիֆիկացնող բակտերիաները լավ կաճեն այն միջավայրում, 

որը կպարունակի. 

a) N2 

b) (NH4)2SO4 

c) КNO3 

d) նատրիումի գլուտամատ 

 

2. Երկու ֆոտոհամակարգերի փոխազդեցությունը անհարժեշտ է : 

a) ԱԵՖ-ի սինթեզի համար 

b) ՆԱԴՖ-ի վերականգնման համար 

c) ցիկլիկ ֆոտոֆոսֆորիլացման համար 

d) պրոտոնմղիչ ուժ ստեղծելու համար 

 

3. Ուտիճների բերանային ապարատը. 

a) կրծող-լիզող է 

b) ծամող է 

c) ծակող-ծծող է 

d) ռեդուցված է 

 

4.  Նշված կենդանիների ո՞ր զույգն ունի  հավասար քանակի 

բեղիկներ. 

a) ջրասարդն (водомерка) ու թթենու շերամը 

b)  լուն և գետի խեցգետինը 

c) խաչասարդն ու գետի խեցգետինը 

d)  ծովախեցգետինը և շան տիզը 

 

5. Մարդու ստրեսային ռեակցիայի զարգացմանը նպաստում է . 

a) նորադրենալինը 

b) ազոտի օքսիդը 

c) սերոտոնինը 

d) դոֆամինը 

 

 

6.Ելնելով մարդու օրգանիզմի կառուցվածքային 

յուրահատկություններից  կազմավորման ո՞ր մակարդակին պետք է 

դասել գլխուղեղի գորշ նյութը . 

a) ատոմամոլեկուլային 

b) հյուսվածքային 

c) օրգանային 

d) համակարգային 

 

 

7. Պոլիսախարիդները չեն պարունակում. 

a) ազոտ 

b) ծծումբ 

c) կարբօքսիլային  խմբեր 

d) ճիշտ պատասխանը բացակայում է: 

 

 

8. Ցանկացած գլոբուլային (գնդանման)սպիտակուցի կառուցվածքում 

առկա է  հիդրոֆոբ կորիզ: Հետևաբար, սպիտակուցներում 

ամենատարածված ամինաթթուն  կլինի. 

a) վալինը 

b) տրիպտոֆանը 

c) գլուտամինը 

d) հիստիդինը 

 

9. ԴՆԹ-ի կոդավորող հաջորդականության մեջ մեկ նուկլեոտիդի 

փոխարինումը կհանգեցնի. 

 

a) սպիտակուցային վերջնանյութի վերացմանը, 

b) սպիտակուցային վերջնանյութում մեկ ամինաթթվի 

փոխարինմանը մեկ այլ ամինաթթվով, 

c) ամինաթթվային անփոփոխ հաջորդականության պահպահմանը 

սպիտակուցային վերջնանյութում, 

d) բոլոր պատասխանները ճիշտ են. 

 

10. Ֆերմենտը չի կարող ակտիվանալ. 

a) օրտոֆոսֆորաթթվի մնացորդի միացման ճանապարհով, 

b) պոլիպեպտիդային շղթայի ճեղքման միջոցով, 

c) ցածրամոլեկուլային լիգանդի հետ փոխազդելու միջոցով, 

d) ջերմային բնափոխման միջոցով: 
 

IIԹԵՍՏԵՐ (Յուրաքանչյուր թեստում առաջարկվում  է 4 

պատասխան, որոնք պահանջում են  նախնական բազմակի 

ընտրություն: 

Ընտրեք միայն մեկը, որը, ըստ Ձեզ, առավել ճիշտ է և ամբողջական: 

Յուրաքանչյուր ճիշտ պատասխանը գնահատվում 2 միավոր): 

 

1. Տարբեր տեսակների խմորումների արդյունքում առաջանում են 

այնպիսի միցություններ , ինչպիսիք են. 

 

1) մեթանը, 2) քացախաթթուն, 3) էթանոլը, 4) СО2   5) էթիլենը 

 

a) 1, 2, 3; 

b) 1, 2, 4; 

c) 2, 3, 4; 

d) 3, 4, 5 

 

2. ԴՆԹ-ն մեթիլացված է լինում 

1) բակտերիաներում, 2) սնկերում, 3) բույսերում, 4) կենդանիների 

մեջ, 5) բակտերիաֆագերում: 

 

a) 1,2,3 

b) 2,4,5 

c) 1,2,4,5 

d) 1,2,3,4,5 

 

3. ԱԵՖ-ի անմիջական առաջացումը բջջում կարող են ապահովել 

հետևյալ ֆերմենտները 

1) հեքսոկինազը 

2) պիրուվատկինազը 

3) նուկլեոզիդդիֆոսֆատկինազը 

4) կրեատինկինազը 

5) գլիցեռալդեհիդ-3-ֆոսֆատդեհիդրոգենազը 

a) 1,2 

b) 3,4,5 

c) 2,3,4 

d) 1,3,5 

 

4. Հայտնի է, որ  էուկարիոտ բջիջներում  սպիտակուցները  

սինթեզվում են կամ ազատ ռիբոսոմների վրա, կամ էլ հատիկավոր 

էնդոպլազմային ցանցի հետ կապված ռիբոսոմների վրա:  Ստորև 

բերված սպիտակուցներից ազատ ռիբոսոմների վրա են սինթեզվում. 

 

1) Na,K-ԱԵՖ ազը 

2) տրիպսինոգենը 

3) լակտատդեհիդրոգենազը 

4) թթու ֆոսֆատազը 

5) F- ԱԵՖ- ազի ենթամիավորները 

a) 1,2,4 

b) 3,5 

c) 2,3,4 

d) 1,2 

 

5. Որոշ նյութեր իրենց սինթեզի վայրից պետք է ակտիվ կամ պասիվ 

տրանսպորտի միջոցով տեղափոխվեն դեպի  իրենց ժամանակավոր 

կամ  վերջնական լոկալիզացման վայրը բջջում: Ստորև բերված 

նյութերից ցիտոպլազմայից կորիզ կարող են տեղափոխվել. 

1) ռիբոսոմային ՌՆԹ-երը 

2) ռիբոսոմային սպիտակուցները 

3) ցիկլին В-ն 

4) ցիտոքրոմօքսիդազի ենթամիավորները 

5) ԱԵՖ-ը 
 

a) 1,2 

b) 3,5 

c) 2,3,4 

d) 4,5 

 

6. Բույսերի ցրտադիմացկունությունը բարձրացնող մեխանիզմների 

շարքին կարելի է դասել. 

1) սախարոզի կուտակումը բջջիներում, 

2) օսլայի քանակի ավելացումը բջիջներում, 

3) բջջիջների ջրային պոտենցիալի նվազումը, 

4) բջջիջների ջրային պոտենցիալի բարձրացումը, 

5) անտիֆրիզ սպիտակուցների սինթեզը: 
a) 1,2,4 

b) 1,3,5 

c) 2,3,4 

d) 2,4 

 

7. Ընդունված տեսակետ է, որ բոյսերի քլորոպլաստները առաջացել 

են ցիանաբակտերիաներին նման նախնիներից էնդոսիմբիոզի 

ճանապարհով: Այս վարկածը ապացուցում են հետևյալ դրույթները. 

1) քլորոպլաստները և ցիանաբակտերիաները ունեն նույնանման 

ֆոտոսինթետիկ պիգմենտներ (գունանյութեր) և տիլակոիդային 

թաղանթներ, 

2) ցիանաբակտերիաները իրականացնում են օքսիգենային 

ֆոտոսինթեզ, 

3) քլորոպլաստներն ունեն սեփական ԴՆԹ և ռիբոսոմներ, 

4) բջիջներից կարելի է անջատել կենսունակ քլորոպլաստներ, 

սակայն դրանց հնարավոր չէ կուլտիվացնել in vitro պայմաններում, 

5) քլորոպլաստներում հաջողությամբ իրականացվում է 

պրոկարիոտ գեների էքսպրեսիա: 

  a) 1,2,4 

                   b) 1,2,3,4 

                   c) 1,2,3,5 

                   d) 4,5 

 

8. Միկորիզան ներառում է սնկի միցելիումը և բարձրակարգ բույսի 

արմատը: Բույսի համար միկորիզա առաջացնող սունկը ապահովում 

է հետևյալ գործառույթները. 

1) լավացնում է արմատային սնուցումը 

2) ֆոսֆորի դժվարամատչելի միացությունները վերափոխում է 

յուրացվող ձևերի (ֆոսֆորային սնուցում), 

3) ազոտի դժվարամատչելի միացությունները վերափոխում է 

յուրացվող ձևերի (ազոտային սնուցում), 

4) սինթեզում է В խմբի վիտամիններ, 

5) բարձրացնում է արմատների կայունությունը  հողային պոտենցիալ 

պաթոգենների նկատմամբ: 

    

a) 1,2,4,5 

b) 2,3 

c) 3,5 

d) 1,3,4,5 

 

9. Ստորև բերված մարդու գենետիկական պաթոլոգիաներից  

տրիսոմիա    համախտանիշ են. 

1) Շերշեվսկի –Տերների համախտանիշը, 

2) Դաունի համախտանիշը 

3) Պատաու-ի համախտանիշը 

4) Էդվարդսի համախտանիշը 

5) կատվի ճիչ համախտանիշը: 

 
a) 1,5 

b) 2,3,4 

c) 1,2,5 

d) 4,5 

10.Պրոկարիոտ գեների օպերոնային կազմակերպումը 

հնարավորություն է տալիս նրանց. 

1) մեծացնել գենոմի չափսերը 

2) հորիզոնական տեղափոխման ընթացքում համատեղ փոխադրել 

միևնույն գործընթացի համար պատասխանատու գեները, 

3) նվազեցնել ինտրոնների քանակը գեներում 

4) նվազեցնել գենոմի խոցելիությունը բակտերիաֆագերի համար, 

5) կարգավորել միևնույն գործընթացի  համար պատասխանատու 

գեների էքսպրեսիան 

                

a) 1,3,4 

b) 2,5 

c) 3,4,5 

d) 1,2,3 

 
III ԽՆԴԻՐՆԵՐ 

1.Մարդու ժառանգական խուլհամրության ձևերից մեկը 

պայմանավորող գենը ռեցեսիվ է նորմալ լսողության գենի 

նկատմամբ:  Ինչպիսի՞ն  է երկու խուլհամրերի ամուսնույունից  

նորմալ լսողությամբ երեխայի ծնվելու հավանականությունը: (1 

միավոր) 

 Պատ՝ _______ 

2.Պտղաճանճի կարճացած մարմնի զարգացումը 

պայմանավորող ռեցեսիվ s գենը գտնվում է X քրոմոսոմում: 

Մարմնի նորմալ չափսերը պայմանավորված են  S դոմինանտ 

գենով: Մարմնի նորմալ չափսեր ունեցող հետերոզիգոտ էգը 

խաչասերեցին նույնանման արուի հետ: Խաչասերման 

արդյունքում ստացվեց 38 ճանճ:  (2 միավոր) 

a) Քանի՞ տիպի գամետ կարող էր առաջացնել էգը, 

b) Քանի՞ տիպի գամետ կարող էր առաջացնել արուն, 

c) Այս խաչասերման արդյունքում ստացված էգերից 

քանի՞սն ունեին մարմնի նորմալ չափսեր, 

d) Էգերից քանի՞սն էին հոմոզիգոտ, 

 
Պատ`_____՝  

3.Պոպուլյացիան բաղկացած է 240 BB գենոտիպով  և 260 Bb 
գենոտիպով առանձնյակներից: Ինչպիսի՞ն են տվյալ 

պոպուլյացիայում գենի դոմինանտ և ռեցեսիվ ալելների 

հանդիպման հաճախականությունները: (1 միավոր) 

Պատ՝ ___  

4. Մկների մարմնի սև գույնը А դոմինանտ է շագանակագույնի 

նկատմամբ а : Պոչի երկարությունը վերահսկվում է մի գենով, որի 

ալելը՝ գտնվելով հոմոզիգոտ վիճակում (ВВ), պայմանավորում է 

նորմալ երկարությամբ պոչի զարգացումը, իսկ  ըստ ռեցեսիվ 

ալելի  (bb) հոմոզիգոտը լետալ է (մկները ոչնչանում են 

զարգացման սաղմնային փուլում): Բայց, եթե այդ գենը գտնվում է 

հետերոզիգոտ վիճակում (Bb)՝ մկներն ունենում են կարճացած 

պոչեր: Ի՞նչ և ինչպիսի՞ հարաբարակցությամբ սերունդ կարելի է 

սպասել  AABb x  AaBb խաչասերումից: (2 միավոր) 

Պատ՝ ____________ 
 

IY Համր նկար 
 Պարզաբանեք նկարը գրելով յուրաքանչյուր համարին 

համապատասխան անվանումը: Յուրաքանչյուր ճիշտ պատասխան 

գնահատվում է 0.5 միավոր: Առաջադրանքը գնահատվում է 

առավելագույնը 4 միավոր: 

 

 
 Նկար ՝Ձկան ուղեղը 


